
М а к с и м и а н 
Будеш ли, Димитрие, рад, идем к тебе в гости? 

Д и м и т р и й 
Рад всем сердцем, приемлю без всякий злости. 
Изволте на господском садитися месте. 

М а к с и м и а н 
Сядь, друже, Димитрие, и рцы добры вести. 

Д и м и т р и й 
Слава богу моему, все мирно, все благо, 
Иже ти защищает властелинство драго. 

М а к с и м и а н 
Кто есть бог твой, коего бога поминаеш? 

1. 21 об. Д и м и т р и й 
Тот есть, которого ты не знал и не знаеш. 
Бог отец, сын, дух святый, едины в троицы, 
Тех быть едино знаю под троими лицы. 

М а к с и м и а н 
Что ты безумствуеши едино быти трое, 
Не могут трое быти в едином, ниже двое, 
Не хощу многословить, дай ми жерца семо, 
Падшуся человеку купно помоземо. 

[Отрок приводит жерца зде] 
Послушай, что Димитрий вещает премного, 
Избрав си некоего, иста речет, бога. 

Ж р е ц 

И кто есть бог твой иный, кроме богов наших? 

Д и м и т р и й 

Той есть, иже победит всех злых богов ваших. 

Ж р е ц 

Како един погубит наших богов множество. 

Д и м и т р и й 

Зане есть всесилно свято его божество. 

л. 22 Ж р е ц 
Кая есть его сила, велю, да вещаеш. 

Д и м и т р и й 

Яже буду глаголати, молю, да внимаеш. 
Видиш ли небо, землю, оком море зриши 
И яже в них здателя кого быти мниши? 


